
Qhov no yuav pib siv 
nyob rau Lub Ib Hlis 
Tim 1, 2027, tab sis 
yuav siv tsis tau rau 
cov tswv cuab tam 
sim no kom txog 
thaum lawv rov mus 
txuas sij hawm tshiab 
uas pib nyob rau Lub 
Peb Hlis Xyoo 2027.

Tsoom Hwv Teb Chaws Txoj Cai Hais Txog 
Kev Yuav Tsum Ua Hauj Lwm* rau Medicaid:

Leej twg yuav tsum ua kom tau raws li txoj cai no? 
*Lwm yam dej num los kuj puav leej yuav suav nkag tib si thiab, xws li kev mus 
xyaum ua hauj lwm, kev ua hauj lwm pab dawb, kev mus kawm ntawv, los sis kev 
khwv tau nyiaj los ntau tshaj li qhov tau teev tseg.

Leej twg thiaj li yuav tsum tau ua kom tau raws li tsoom hwv teb chaws txoj 
cai hais txog kev yuav tsum ua hauj lwm?
Tej zaum koj yuav tsum tau ua kom tau raws li txoj cai hais txog kev yuav tsum ua hauj lwm yog tias 
TAG NRHO cov hauv qab no raug rau koj:

	ʶ Koj tau teev npe nkag rau hauv txoj kev pab duav nqi kho mob BadgerCare Plus.
	ʶ Koj muaj hnub nyoog nyob rau ncua 19 txog 64 xyoos.
	ʶ Koj tsis yog neeg cev xeeb tub.
	ʶ Koj tsis yog ib leej niam leej txiv los sis tus neeg saib xyuas ntawm ib tug me nyuam nrog nyob uas muaj 

hnub nyoog qis dua 19 xyoos uas nrog koj nyob yam tsawg kawg yog 40% ntawm lub sij hawm.

Nyob rau hauv pawg neeg no, muaj ntau tus neeg uas yuav tsis tas ua kom tau raws li txoj cai hais txog kev 
yuav tsum ua hauj lwm vim lawv tau txais kev zam. Cov kev zam yog cov laj thawj uas txoj cai lij choj teev tseg 
kom koj tsis tas yuav tsum ua raws li txoj cai hais txog kev yuav tsum ua hauj lwm, xws li 
yog tias koj muaj kev xiam oob qhab los sis muaj mob hnyav, los sis yog ib tug tswv cuab 
ntawm Haiv Neeg Tsawg.

Cov ntaub ntawv qhia paub 
ntau ntxiv
Siv peb Lub Cuab Yeej Tshuaj Xyuas Tsoom Hwv 
Teb Chaws Txoj Cai Hais Txog Kev Yuav Tsum 
Ua Hauj Lwm hauv online los tshuaj xyuas seb 
koj puas yuav tsum tau ua kom tau raws li txoj 
cai hais txog kev yuav tsum ua hauj lwm. Mus 
rau dhs.wi.gov/medicaid/work-tool.htm los sis 
siv koj lub xov tooj los xab kees tus zauv QR.

Hais txog rau cov ntaub ntawv qhia paub ntau 
ntxiv txog tsoom hwv teb chaws txoj cai hais 
txog kev yuav tsum ua hauj lwm tshiab, mus 
saib dhs.wi.gov/medicaid/work.htm los sis siv 
koj lub xov tooj los xab kees tus zauv QR.

https://dhs.wi.gov/medicaid/work-tool.htm
https://dhs.wi.gov/medicaid/work.htm

